
Las vischnancas da Luzein e Sontg Antönia
■ Il circul da Luzein giascha en il Par-
tenz Central e sa cumpona da las duas
vischnancas da Luzein e Sontg Antönia.
Ils differents abitadis sparpagliads da
questas duas vischnancas èn situads
sin la spunda dretga, per lung d’ina val
laterala dal Partenz che tanscha da Kü-
blis (Cuvlignas) fin a Partnun al cunfin
austriac.

Luzein
Vischnanca politica, circul Luzein, district
Partenz/Tavau (fin il 2000 Landquart Su-
ra). Abitadi sparpaglià sin la spunda dretga
dal Partenz, cumpiglionddapi la fusiundal
1892 las fracziuns da Fagieu, Luzein, Pany
e Putz. 1185 Luzene. 1850 954 abitants;
1900 841; 1950 1127; 2000 1110. Chats
da munaidas romanas a Stadion, lieu d’in
chastè-fortezza. Ils possess dal chapitel ca-
tedral da Cuira, attestads en il 12avel
tschientaner, èn passads en il 13avel
tschientaner als baruns de Vaz ch’han fatg
donaziun da quels a la claustra da S. Gia-
chen a Claustra. En il 13avel tschientaner
ha inizià ina cultivaziun intensiva da la re-
giun da Luzein, promovida dals premon-
stratensdaCurvalda eClaustra.Dal 12avel
tschientaner al 1649 è il chastè da Castels
sper Putz stà la sedia da las famiglias noblas
en possess dals dretgs signurils. Il 1436 è
Luzein s’unì sco part da la dretgira da Ca-
stels a la Lia da las Diesch Dretgiras. Il
1662 è la dretgira auta vegnida sutdividida
en ils cumins da Castels-Luzein e Castels-
Gianatsch. La baselgia da Luzein, deditga-
da a s. Flurin,menziunada il 1222 sco pro-
prietad da la claustra da Curvalda e recon-
struida il 1487, ha appartegnì fin a la re-
furmaziun (ca. 1535) a la plaiv da Gia-
natsch, da la quala Fagieu fascheva anc part
a l’entschatta dal 21avel tschientaner. Re-
construcziun da la baselgia 1487. Ils abi-
tants da Luzein han vivì fin viaden la me-
sadad dal 20avel tschientaner da l’alleva-
ment da muvel e da la cultivaziun dad ers
per l’autoprovediment. A l’entschatta dal
21avel tschientaner ha l’agricultura, orga-
nisada en moda corporativa, mantegnì ina
ferma posiziun. La germanisaziun tras ils
Gualsers ha gì lieu tranter il 15avel e l’en-
tschatta dal 16avel tschientaner. La vi-
schnanca posseda pliras chasas signurilas,
construidas en il 17avel e 18avel tschien-
taner da la famiglia Sprecher von Bernegg.
La via charrabla per Sontg Antönia è ve-
gnida realisada en ils onns1895–99 ed am-
plifitgada tranter il 1971 ed il 1987. Il svi-
lup turistic ha stimulà era il progress da
l’industria da construcziun e da laina. Il
2000 eran quasi la mesadad da la popula-
ziun cun activitad da gudogn a Luzein
pendularis. Otto Clavuot

Castels
Ruina da chastè a Putz (vischnanca da Lu-
zein) en il Partenz Central ed impurtanta
chastellania. Documentà rumantsch Ca-
stelg da Putz. L’origin dal chastè, situà sin
in plateau grippus, n’è betg dal tuttafatg
cler. Si’extensiun e la tur isolada dal mir
da tschinta permettan da datar el avant il
1200. L’implant lunghent è circumdà
d’in mir exteriur, las parts las pli veglias

dal qual dateschan probablamain dal
12avel/13avel tschientaner, entant che di-
versas surconstrucziuns e rinforzs appar-
tegnan al 14avel/15avel tschientaner. Dal
16avel u 17avel tschientaner deriva in
corridor da defensiun cun balestreras. Al
nordvest da l’implant sa chatta ina tur
quadratica da quatter plauns che datescha
da ca. l’onn 1200; questa tur n’è betg in-
tegrada en il mir da tschinta, ma furma in
cub independent. Dals ulteriurs edifizis al
sid ed ost dal chastè existan mo pli paucs
fastizs. In inventari en scrit dal 1616 dat
percunter infurmaziuns impurtantas da-
vart ils edifizis e cubs sparids, surtut da-
vart lur interiur. In tract d’abitar, che sa
chattava probablamain al sid da l’im-
plant, cumpigliava divers edifizis cun dif-
ferents dormitoris, ina stiva da scriver ed
in local ritgamain equipà (probablamain
la stiva dals chastellans en uffizi) cun ma-
letgs, stgaffas e sutgas da tgirom talianas.
Al plaun sutterran eran in tschaler da
graun ed in auter da vin. Ulteriurs edifizis
ed implants sa chattavan en la curt, tran-
ter auter in bigl spisgentà da conducts da
lain. En il 17avel tschientaner serviva la
tur mo pli da praschun e magasin d’ar-
mas.

En il 14avel tschientaner furmava Ca-
stels il center dal domini dals signurs d’As-
permont. Il 1338 èn Friedrich von Tog-
genburg ed Ulrich von Matsch s’acqui-
stads il possess dals Aspermonts ed uschia
è Castels passà durant 150 onns d’ina da
las duas famiglias a l’autra. Il 1496haGau-
denz vonMatsch vendì il chastè al retgMa-
ximilian, uschia che Castels è daventà fin
il 1649 il center politic ed administrativ
dals Austriacs en il Partenz sco sedia da lur
chastellans, oriunds per gronda part da
l’aristocrazia grischuna.

A partir dal 1436 ha Castels furmà ina
dretgira auta da la Lia da las Diesch Dret-
giras, dividida il 1622 en las dretgiras da
Castels-Gianatsch e Castels-Luzein. En la
sullevaziun dal Partenz dal 1622 è Castels
vegnì occupà e devastà dals Grischuns e re-
conquistà il medem onn dals Austriacs.
Suenter la liberaziun da las Otg Dretgiras
dal domini austriac (1649–52) è il chastè
vegnì demolì. Maria-Letizia Boscardin

Pany
Fracziun la pli gronda da la vischnanca po-
litica da Luzein, a la quala ella appartegna
dapi il 1892. Abitadi sparpaglià sin la
spunda a la via daCuvlignas per SontgAn-
tönia. 1411 Pynnuew. 1991 ca. 500 abi-
tants; 2001 566. Restanzas d’in chastè en
vischinanza da l’aclaun da Rosenberg cun
pitschens chats dal 13avel–15avel tschien-
taner. Pany ha appartegnì ecclesiastica-
main fin enturn il 1535 a la plaiv da Gia-
natsch, alura a quella da Luzein. Il 1705 ha
l’abitadi erigì in’atgna baselgia. Pany viva
oravant tut da l’agricultura. Dasperas è sa
sviluppà il turissem en il 20avel tschienta-
ner: il 1927 è vegnì avert il traffic postal
tranter Cuvlignas e Pany, il 1930 in bogn
public, il 1955 ed il 1973 runals da skis. A
la sparpagliaziun da l’abitadi tras in boom
da construcziun (ca. 130 chasas da vacan-
zas tranter il 1958 ed il 1988) han ins fatg

frunt il 1984 cun innovplanda zonas.Da-
pi il 1968 sa chatta a Pany la scola centrala
(scola primara e reala) da la vischnanca da
Luzein. Otto Clavuot

Ascharina
Part da l’anteriura vischnanca da Sontg
Antönia Ascharina. Toponim frequent e
denominaziun da diversas culegnas en il
Grischun. Il num Ascharina deriva dal la-
tin acer/acereus (rumantsch ischi, ascher)
cun suffix -ina. Da medema derivanza èn
era ils nums locals Scharina, Scharinis,
Ascherina, Naschregna, Dascharina ed
Aschera en il Partenz. En blers lieus, cu-
verts pli baud d’ischis, chatt’ins oz strusch
pli fastizs da tals guauds da feglia.

Martin Bundi

St. Antönien-Ascharina
(Sontg Antönia Ascharina)

Anteriura vischnanca politica, circul Lu-
zein, district Partenz/Tavau (avant il 2001

Landquart Sura), tudestg St. Antönien-
Ascharina (uffizial). Dal 1920 fin il 1953

sa numnava la vischnanca uffizialmain
Ascharina. Il 1979 aveva ella anc refusà la
fusiun cun Castels e Rüti a la vischnanca
da Sontg Antönia, il 2007 è quella dentant
vegnida accumplida. L’abitadi sparpaglià
dispona da 26 bains purils e cumpiglia las
trais parts Ascharina Dadora, d’Amez e
Dadens. El na posseda ni in center ni ina
baselgia ni ina chasa da scola. 1850 146
abitants; 1900 95; 1950 149; 2000 119.
In singul chat datescha dal tempda fier. En
il 13avel tschientaner ha appartegnì Sontg
AntöniaAscharina al signuradi dals baruns
de Vaz, dal 1338–1436 als Toggenburgs,
alura als Montforts e Matschs. Dal 1477–
1649 è la vischnanca vegnida guvernada,
cumbain enmaniera limitada, da l’Austria.
Fin il 1851 ha Sontg Antönia Ascharina
furmà cun Rüti ina part da la dretgira da
Claustra «Ausserschnitz». Ils Gualsers,
ch’èn immigrads en il 14avel tschientaner
e che vivevanmoda l’allevament damuvel,
han urbarisà ulteriur terren. La vischnanca

da Sontg Antönia Ascharina dispona dapi
il 1686 d’ina suletta alp (cun chascharia
singula fin il 1951). En il 19avel tschien-
taner ha manà la famiglia Lötscher ina en-
conuschenta vaschlaria a Sontg Antönia
Ascharina. Fin a la construcziun dal stra-
dun Sontg Antönia Ascharina-Cuvlignas
(1899) è s’orientada la val fermamain vers
il Montafun austriac. Oz chattan ils purs
da Sontg Antönia Ascharina in gudogn
supplementar en il turissem. Otto Clavuot

St. Antönien (Sontg Antönia)
Vischnanca politica, circul Luzein, district
Partenz/Tavau (avant il 2001 Landquart
Sura), sortida il 1979 da la fusiun da las vi-
schnancas da Sontg Antönia Castels e da
Sontg Antönia Rüti. Fusiun cun Sontg
Antönia Ascharina il 2007. L’abitadi spar-
paglià posseda in center «Am Platz». 1451
Sant Anthonyen, tudestg St. Antönien (uf-
fizial). 1850 224 abitants; 1900 255; 1950
284; 1990 190; 2000 230. Ils signurs ter-
ritorials èn stads en il tempmedieval tardiv
la claustra da S. Giachen a Claustra ed ils
conts daMontfort. Ils dretgs suverans han

exercità fin il 1649 ils signurs austriacs re-
sidents sin il chastè daCastels. Il vischinadi
da Castels furmava ina part da la dretgira
auta da Castels, quel da Rüti ina part da la
dretgira auta da Claustra. L’aual da Scha-
niela marcava gia en il 14avel tschientaner
il cunfin tranter ils dus vischinadis. En il
14avel tschientaner èn immigrads Gual-
sers da las regiuns da Tavau e da Claustra
a SontgAntönia. Fin en l’emprimapart dal
18avel tschientaner han existì culegnas
permanentas a Gafien e Partnun. La basel-
gia da S. Antoni, erigida enturn il 1350
(edifizi nov ed auzament dal clutger il
1493), cumpigliava tut ils abitants da la val
ed ha appartegnì fin a la refurmaziun
(1524) a la plaiv da Gianatsch. La vi-
schnanca da Sontg Antönia viveva da l’al-
levament da muvel e possedeva tschintg
alps corporativas ed ina impurtanta fiera
da muvel e da martganzia a Castels. Run-
cadas tras ilsGualsers ed extracziuns dami-
nerals a Gafien (miniera dal 16avel

tschientanerdeditgada a s.Antoni) hande-
cimà ils guauds e provocà gronds donns da
lavinas. En ils onns 1935–77 han ins rea-
lisà al Küenihorn il pli grond rempar da la-
vinas da la Svizra. La construcziun dal stra-
dun Cuvlignas-Sontg Antönia en ils onns
1895–99 (schlargiament 1971–87) ed il
servetsch d’autos postals, che circuleschan
dapi il 1953 durant l’entir onn, han pro-
movì il turissem che procura actualmain,
oravant tut grazia als excursiunists dal di
(Partnun), per circa in terz da las plazzas da
lavur a Sontg Antönia. Otto Clavuot

Las ruinas da
Strahlegg (a sane-
stra) e Castels
(a dretga) sin in
maletg da l’onn
1799.

Buchen (Fagieu), ina da las numerusas fracziuns da la vischnanca da Luzein.

Sontg Antönia
Platz. La baselgia

da S. Antoni
è vegnida construi-
da en duas etappas

enturn il 1350
ed il 1493.


